
Il-ħars jinħaraq mas-sigaretti f’dal-bar
Tliet nisa-allat bilqiegħda jħarsu lejn il-burdati 
ibiddlu l-kulur minn waqt għall-ieħor –
daqqa suwed imbagħad sofor daqqa vjola
jisfukaw dabra f’qalbhom bħal tbenġila.
  
Mal-aħħar grokk qamar iswed
ħarġu n-nies fi triq ma tinfed għal imkien,
bil-kliem imrembel ma’ xoffithom 
li baqgħu ma lissnu qatt
ħallewh fuq mejda ġewwa 
ħallewh aħmar imċappas mas-srievet.


